
Despois doutros 4 anos presentando múltiples iniciativas en positivo, todas elas

rexeitadas polo grupo gobernante, seguimos traballando para lograr un Concello

ben xestionado, ao servizo da maioría, sen salarios abusivos para membros do

grupo de goberno.

Un concello pequeno debe orientar os seus investimentos en beneficio da

veciñanza, atendendo as necesidades prioritarias e non pode asumir tales

salarios.

Foron anos de traballo arduo, nunha situación incómoda e chea de atrancos, pero

seguimos coa mesma ilusión do primeiro día.

Cea merece ser un Concello aberto

Que garanta a transparencia na xestión e a igualdade no trato, facilite o acceso

directo á información e fomente a participación dos veciños nas diversas

actividades socias, posibilitando a asistencia ás sesións plenarias e demais foros de

debate.

Agricultura e Gandería

Na situación actual os alimentos adquiren maior relevancia

que nunca posto que non podemos depender de fóra, nin de problemáticas alleas.

Apostamos por unha gandería extensiva, cunha produción de calidade e venda

directa, sen intermediarios.

▪ A recuperación de terras ermas, onde non fai tanto tempo se sementaban

cereais, que hoxe temos que mercar de fóra a prezos abusivos.

▪ O cultivo de trigo contribuiría a reverter a situación á que está chegando o noso

famoso pan: “forno que pecha, non ten relevo”; así como ao logro da

“denominación de orixe” que non se pode acadar sen ter a materia prima. Os

que poñan as terras ao servizo deste cultivo deben gozar de garantía xurídica

sobre a propiedade y recibir por elo un canon xusto.

▪ Fomento de outros cultivos con valor no mercado polo cambio na “dieta”:

ecolóxicos, noces, abelás, arandos, framboesas e outros que se dan ben na

zona, favorecendo a venda directa en feiras, redes de distribución, etc.

▪ Inicio da concentración parcelaria, necesaria tanto para poder traballar as

terras con maquinaria como para revalorizalas, con apertura de pistas.

▪ Ampliar a exención do IBI a pendellos e casarellas. Tras varias iniciativas do

BNG, eximíronse as de valor inferior a 2500 €, pero aínda non é suficiente.

UN PROGRAMA EN POSITIVO PARA 

REACTIVAR O CONCELLO, PÓR EN VALOR 

A SÚA RIQUEZA E ABRILO ÓS VECIÑOS 



Planificación e control de obras

▪ Elaboración dun plan de obras, consensuado pola corporación, que atenda ás

necesidades prioritarias, eliminando a posibilidade de que a alcaldía decida sen

consultar ao pleno, tal como vén facendo.

▪ Seguimento e control das obras realizadas, esixindo ás empresas unha garantía

mínima, evitando os descaros habituais.

▪ Distribución equilibrada dos investimentos nas distintas zonas do concello,

eliminando os favoritismos e buscando un trato paritario, de modo que ninguén

sexa prexudicado por causa do lugar no que vive.

Conservación do patrimonio

Muíño en ruínas no río Silvaboa

▪ Elaborar e difundir un catálogo completo do rico patrimonio histórico-

etnográfico existente no concello, ben pouco atendido: edificacións, muíños,

pontes medievais, pontillóns, petos de ánimas, castros, cruceiros, represas,

mámoas, norias, pontes de poldras, eiras, cabaceiros, etc., que precisan de

atención e son de gran atractivo para o turismo.

Pasarela en Confurco

▪ Apertura permanente ao público do museo Liste de Oseira. Esta xoia da nosa

etnografía levaba varios anos incomprensiblemente pechado, diante da pasividade

do concello, e tras varias iniciativas do BNG foi posible a súa reapertura, grazas a

un convenio deputación-propietarios, que debe ser prolongado no tempo para

evitar que volva a pechar.

▪ Aproveitar a importancia do entorno de Oseira como atractivo turístico e atraer

turistas ao concello.

▪ Recuperar elementos patrimoniais de gran importancia, que permanecen

cubertos de maleza ou enterrados, como pode ser o conxunto de eira e cabaceiro

de Zarza.



Medioambiente

▪ Plan anual de traballos de limpeza, mantemento e conservación das 12

parroquias, ademais de Cea. Así é posible rozar tantos camiños que están atuídos

de maleza, incluso con árbores, polos que hai anos que non se pode transitar.

▪ Creación dunha brigada permanente, cun responsable para tratar de

rendibilizar os traballos, realizando rozas todo o ano, para facilitar os accesos aos

eidos e a prevención dos lumes.

▪ Xestión de residuos de acordo co medio en que vivimos e recollida áxil dos

obxectos que se depositan preto dos colectores do lixo.

▪ Facilitar a xestión de residuos derivados da gandería e agricultura: plásticos

de silos, rodas, etc.

▪ Conservación das pistas e limpeza de cunetas

para evitar o deterioración polas augas.

.

▪ Renovación, limpeza e desinfección dos colectores do lixo existentes.

▪ Control das depuradoras e dos vertidos aos ríos.

Cea merece augas de calidade

o Control da calidade das augas: traídas e fontes, inexistente ata agora. A auga é

un elemento esencial, sen ela non hai vida.

o Construción de grandes depósitos que permitan aproveitar as augas da chuvia

para que non se poida achacar coa seca e se free a proliferación de puzos

“artesáns”, cada vez máis profundos.

o Sanear a rede obsoleta, con frecuentes rebentóns.

o Aproveitamento dos manancias, fontes e humedais, recuperando incluso os

que enterraron cos recheos do polígono.

o Limpeza e coidado das arquetas e captacións e reposición de tubarías.

Ruínas sobre a fonte da Lama Restos de plásticos 



Economía e Industria

▪ Rendibilidar os millóns investidos no polígono, sen apenas resultados. Non serven

os segredos nin os rumores de que grandes empresas teñen pensado instalarse nel. É

preciso pólo en funcionamento, atraer empresas e potenciar a creación de pemes de

transformación e venda directa, que pecharían o ciclo produtivo e abaratarían custos.

▪ Modificar a ordenanza reguladora. O BNG xa votara en contra da súa aprobación

por estimar que non era suficientemente aberta para atraer empresas foráneas, polo

que tentará modificala en canto lle sexa posible no sentido de “abrir” o polígono.

▪ Eliminar posibles limitacións á creación de empresas.

▪ Introducir unha cláusula que obrigue a crear industrias a que merque parcelas.

▪ Creación dun polígono agroforestal para pequenas empresas que se dediquen a

transformar produtos do agro, reservando no polígono industrial espazo antes de

que se esgoten os terreos.

▪ Promoción do polígono por diversos medios (feiras, exposicións, medios de

comunicación, etc.) para dalo a coñecer e atraer empresas.

▪ Realización de campañas de apoio ao comercio local en datas sinaladas, para

favorecer as vendas.

Cea merece mellores telecomunicacións

▪ Acabar de instalar en todos os núcleos de poboación a fibra óptica.

▪ Mellorar a cobertura das redes sen fíos.

Panorámica actual do polígono industrial, despois de efectuar o seu “embelecemento”



Cea merece uns servizos sociais dignos

▪ Creación dun centro de día no centro de Cea. Recentemente o grupo municipal

do BNG propuxo a compra dun edificio no centro de Cea, para destinalo a tal fin,

con características como:

❑ fácil accesibilidade para todas as persoas.

❑ situado nun lugar céntrico.

▪ Atención a domicilio. As características da poboación esixen incrementar a

atención social, en casos como:

❑ comida a domicilio.

❑ promover actividades nas casas veciñais, facilitando o desprazamento das

persoas que participen nelas.

Cea merece un Plan Urbanístico

▪ Aprobación inmediata do plan

urbanístico. Xa elaborado e pagado

fai tempo, sempre tiveron escusas para

ilo demorando, dicindo que xa estaba

listo. Aqueles que queren obrar seguen

pagando as consecuencias.

▪ Plan urbanístico ben elaborado e

consensuado, que regule a futura

expansión das zonas urbanas de

acordo coas necesidades deste

concello. Pode ser un elemento para

o desenvolvemento.

Cea merece Escolas Deportivas

▪ Creación de escolas deportivas con monitores para distintas modalidades

deportivas. Para evitar que os nenos teñan que desprazarse se queren realizar

actividades deportivas é necesario contratar monitores capaces de dirixilas

▪ Integrar o grupo escolar neste tipo de actividades. Deste modo aproveitaríanse

as instalacións e crearíase máis dinámica no entorno.

▪ Infundir a través do deporte valores sociais importantes como a solidariedade, a

cooperación, a vida saudable, a amizade ou o hábito de facer deporte.

▪ Mantemento, conservación e ampliación das escasas áreas onde é posible

practicar algún deporte.

Cea merece unha sanidade digna

o Compromiso coa sanidade pública, impedindo o seu desmantelamento.

A Ponte precisa adoquinado e non esto



Cultura

Concibida esta como un valor esencial para o desenvolvemento do individuo e da

colectividade; a través dela podemos coñecer a nosa historia, os nosos valores e

defender a nosa lingua, ademais de desfrutala.

Perdemos unha das mellores bandas de todos os tempos, tanto de música como

de gaiteiros que temos que tentar recuperar.

▪ Organizar concertos variados, máis alá da celebración dos Xacobeos.

▪ Recuperar a escola de música.

▪ Crear unha escola de teatro para a mocidade e as persoas adultas.

▪ Crear un regulamento para a concesión de axudas a asociacións e grupos

culturais, para que non dependan do capricho da alcaldía.

▪ Recuperar as axudas ás festas parroquiais, retiradas polo actual goberno.

Turismo

▪ Impulso ao emprendemento privado para que os turistas teñan onde comer e

durmir.

▪ Crear unha Oficina de información ao turismo, con servizo de mañá e tarde, e

con persoal que domine un mínimo de idiomas.

▪ Aproveitar o potencial de Oseira como polo de atracción turística e motor

dinamizador do resto do concello.

Obradoiros

▪ Desenvolvemento de obradoiros para oficios con posibilidades de traballo

futuro (electricistas, fontaneiros, etc.). Dado que veñen custando medio millón de

euros, deles deben derivarase beneficios para o concello e para os participantes.

▪ Interesan oficios con posibilidade de traballo futuro, polo que no caso de Cea

resulta obvio un obradoiro para elaboración do pan.

Fixación de poboación

▪ Crear condicións para que a xente poida vivir aquí con dignidade, con

oportunidades e servizos dignos.

▪ Informar das axudas para a rehabilitación de vivendas no rural, para facilitar os

alugueiros ou vendas.

▪ Crear un banco de vivendas para alugueiro.

▪ Promocionar actividades lúdicas e de lecer.



Candidatura do BNG por San Cristovo de Cea

01- Manuel Pérez Vázquez (Vilaseco)

02- María Elvira Fernández Fernández (A Lama-Cea)
03- Rubén González Vázquez (Cazurraque-Vales)

04- Josefa Gómez Rodríguez (Cea)

05- Gumersindo Gómez De Manuel (Fontaíñas-San Facundo)

06- María Jesús Rodríguez Sarmiento (Cea)

07- César Fernández Sorribas (Vales)

08- Pedro Dono López (Bustelo-Covas)

09- Olga Aurora Sánchez Vidal (Cea)

10- Cándido Vázquez Pérez (A Regueira-Pereda)

11- Antonio González Rodríguez (Pieles-Oseira)

12- Manuel Gómez Adá (Ariz-San Facundo)

13- Benjamín González Sotelo (Mandrás)

Para recuperar  o 
valor do noso!!

Por un concello
con futuro!!

VOTA
www.cea.bng.gal


